
1. Kontratuaren xedea 
 
Prozedura honen xedea da esparru-akordio bat sinatzea, Gestión de Centrales del Añarbe 
SAri (aurrerantzean, GECASA edo erakunde kontratatzailea) gas naturala hornitzeko gai 
den enpresaburu batekin edo batzuekin; hornidura horren baldintza jakin batzuk ezarriz eta, 
ondoren, haien artean esleituz esparru-akordio horretan oinarritutako kontratuak. 
 
Horniduraren deskribapena eta ezaugarriak eta esleipendunak esparru akordio honetan 
oinarritutako kontratuen prestazioak gauzatzeko modua eta Preskripzio Teknikoen Agiri 
honetan adierazitakoak izango dira. 
 
Bai Administrazio Baldintza Berezien Agiria bai Preskripzio Teknikoen Agiri hau kontratu 
izaerakoak dira, eta, beraz, esparru akordioaren izenpetzaileek sinatu beharko dituzte, ados 
daudela adierazteko, akordioa formalizatzeko ekitaldian bertan. 
 
 
2. Horniduraren deskribapena 
 
Kogenerazio-plantak bi instalazio ditu: lehenengoak, 1.416 kW-ko potentzia unitarioa duten 
hiru motor ditu, erregai gisa gas naturala erabiltzen dutenak; bigarrenak, berriz, 805 kW-ko 
potentzia unitarioa duten bi motor ditu, erregai gisa hondakin-urak arazteko prozesuaren 
beraren ondoriozko biogasa erabiltzen dutenak; horrela, energia elektrikoa eta termikoa 
sortzen da. 
 
Gas naturalaren kontsumoaren ikuspegitik, bi agertoki desberdin izan dira azken urteetan. 
2021eko abendura arte, gas naturalaren kogenerazioko motorrak martxan egon dira, eta 
guztira 45.000 MWh/urteko gas kontsumoa izan dute. 2022ko urtarriletik aurrera, motorrak 
geldirik egon dira, eta bi galdara elikatzeko gas naturala baino ez da kontsumitu, guztira 
4.200 MWh/urteko gas kontsumoarekin. Aurreikusten da esparru akordioaren indarraldian 
bi kontsumo egoeretako edozein gertatu ahal izango dela. 
 
Orientazio gisa soilik, gaur egun gas naturalaren hornidura-puntuari buruzko datuak honako 
hauek dira: 
 
- Hornidura puntuaren identifikazio kode unibertsala (CUPS): ES 0229100002439449SD 

(Donostiako Hipika Bideko 70. zenbakian kokatua) 
 
- Enpresa banatzailea: Nortegas Energía Distribución, S.A.U. 
 
- Hornidura-puntutik sareetarako konexioaren presioa: gasbiderako konexioa, 4 bar-etik 

gorako eta 60 bar-eko edo hortik beherako presioarekin 
 

- Kontsumo-agertokien araberako baldintzak: 

• 1. egoera: Gas naturalaren kogenerazio-motorrak martxan: 

o Dagokion tarifa-taldea: RL. 8 
o Urteko kontsumo zenbatetsia: 50.000 MWh/urteko 
o Kontratatutako eguneko emaria: 240.000 kWh/eguneko 

 

• 2. egoera: Gas naturalaren kogenerazio-motorrak geldirik: 

o Dagokion tarifa-taldea: RL. 6 
o Urteko kontsumo zenbatetsia: 4.200 MWh/urteko 
o Kontratatutako eguneko emaria: 35.000 kWh/eguneko 

 
- Kontagailua: 
 

Marka: “ACTARIS” 
Eredua: “FLUXI 2100” 
Tamaina: G-400 DN100 PN16 
Serie zk.: 9028502001/B 
Urtea: 2006 

 
- Bihurgailua: 
 

Marka: “ITRON” 
Eredua: “CORUS” 
Serie zk.: 3403760057 
Urtea: 2018 

 
 
Aurreko datuak berriro zehaztuko dira hornidura-kontratua esleitzeko prozeduran esparru-
akordioaren sinatzaileei bidaltzen zaizkien eskaintza ekonomikoko eskaeretan. Eskaera 
horietan, zenbatetsitako kontsumoa adieraziko da. Gutxi gorabeherakoa baino ez da izango, 
eta ez du GECASArekin loturarik izango, eta GECASAk ez ditu kontsumitu beharko kWh 
guztiak hornidura-puntuan. Ez da erreklamatzeko, zigortzeko edo errekargatzeko arrazoi 
izango aurreikusitako bolumenaren edo kontsumoaren desbideratzea, ez eta kontsumo-
formaren edo -kurbaren aldaketak ere. Hornitu beharreko gas naturalaren bolumena 
kontratua indarrean dagoen bitartean agerian geratzen diren beharren araberakoa izango 
da, eta GECASAk ez du inolaz ere konprometituko gas naturalaren gehieneko edo 
gutxieneko kantitatea kontsumitzera. Enpresa merkaturatzaileak ezin izango du errekargurik 
edo zigorrik ezarri zenbatetsitako kontsumoaren eta benetan hornitutako bolumenaren 
arteko aldeengatik. 
 
GECASAk, dagokion hornidura-kontratua gauzatzen den bitartean, aldatu egin ahal izango 
du bidalitako eskaintza ekonomikoaren eskaeran adierazitako eguneroko emaria, indarrean 
dagoen araudi aplikagarrian xedatutakoaren arabera; kasu horretan, enpresa 
merkaturatzaile esleipendunak, kostu gehigarririk gabe, dagokion emari-aldaketa izapidetu 
beharko du konpainia banatzailearen aurrean. 
 

 


